
Став странаясса пролет арийяс, ӧтувтчӧӥ!
ВКП(б)

Сыктывдінса 
райкомлӧн да 

райисполкомлӧн 
орган

СССР-са Первой Созыва Верховной Сӧветлӧн Коймӧд Сессия

СССР-лӧн МЕЖДУНАРОДНОЙ ПОЛОЖЕНИЕ ДА ОРТСЫСА ПОЛИТИКА ЙЫЛЫСЬ
СССР-са Верховнӧй Сӧветлӧн Коймӧд Сессия вылын СССР Народнӧй Комиссаръяс 

Сӧветса председатель да Иностранной Делӧяс кузя Народнӧй Комиссар В. М. МОЛОТОВ 
ёртлӧн доклад 1939 вося май 31 лунӧ

Депутат ёртъяс! Депу- 
татъяслӧн предложение 
кывзыны Верховнӧй Сӧвет 
Сессия вылын Наркомин- 
деллысь юӧртӧм тырвыйӧ 
гӧгӧрвоана. Бӧръя кадын 
международной обстанов- 
каын лоисны серьёзнӧй 
вежсьӧмъяс. Тайӧ веж- 
сьӧмъясыс, миролюбивой 
державаяс видзӧдлас бок
сянь, тӧдчымӧн омӧльтчӧ- 
дісны международной по
ложение.

Ми имеитам ӧні делӧ 
агрессивной государствояс 
политикалӧн,—ӧтарсянь, да 
демократической странаяс 
невмешательство полити- 
калӧн,—мӧдарсянь, тӧдса 
результатъяскӧд. Агрессив
ной странаясса представи
тельяс абу прӧтивӧсь ӧні 
ошйысьыштны агрессия по- 
литикалӧн шедӧм резуль- 
татъясӧн нин. Мый, мый, 
a ошйысьӧмын тырмытӧм- 
лун тані оз наблюдайтчы 
(залын гажа оживление). 
Коллективной безопасность 
политикаысь вешйысь да 
агрессиялы непротивление 
политика нуӧдысь демокра
тической странаясса пред- 
ставительяс старайтчӧны 
чинтыны международной 
обстановкаын лоӧм омӧльт- 
чӧмлысь тӧдчанлун. Найӧ 
пыр нӧшта занимайтчӧны, 
медсясӧ, общественной мне
ние „успокоитӧмӧн", вид 
вӧчӧмӧн, мый нинӧм тӧд- 
чанаыс бӧръя кадын эз ло.

Международной олӧмысь 
мунысь событиеяс донъялӧ- 
мын Сӧветскӧй Союзлӧн 
познцияыс торъялӧ сійӧ 
и мӧд сторонаыслӧн пози- 
цияысь. Сійӧ, кыдзи быдӧн- 
лы гӧгӧрвоана, некутшӧм 
случайын оз вермы лоны 
заподозритӧма агрессоръ
яслы кутшӧмкӧ сочувствие- 
ын. Сійӧ чуждӧй сідзжӧ 
збыль омӧльтчӧм междуна
родной положение быд- 
сикас замазывайтӧмлы. Ми
янлы яснӧ, мый междуна
родной положениеын лоӧм 
збыль вежсьӧмъяс общест
венной мнениеысь дзеб- 
ны зільӧмъяслы колӧ про- 
тивопоставитны фактъяс. 
Сэки лоӧ тыдалана, мый 
„успокоительной" речьяс 

i да статьяяс колӧны сӧмын 
налы, коді оз кӧсйы ме
шайтны агрессия водзӧ 
развивайтчӧмлы, надейтчӧ- 
мӧн веськӧдны агрессия, 
сідз шуны, ёнджыка либӧ 
омӧльджыка „примитны rю- 
зяна" направлениеын.

Нӧшта неважӧн на Ан- 
глияса да Францияса авто
ритетной представительяс 
старайтчисны успокоитны 
асланыс странаясса обще
ственной мнениеӧс злопо-

. i

лучнӧй мюнхенскӧй согла- 
шениелысь успехъяс ош- 
кӧмӧн. Найӧ висьтавлісны, 
мый Мюнхенын сентябр- 
скӧй соглашение эз лэдз 
европейской война, Чехо- 
Словакиясянь сравнительно 
не сэтшӧм нин гырысь 
уступкаясӧн. У налы и сэки 
кажитчис, мый Англияса 
да Франичяса представи
тельяс мунісны Мюнхенын 
Чехо-Словакия щӧт весьтӧ 
асланыс уступкаясын ылӧдз- 
джык, та вылӧ налӧн пра
во имеитӧм дорысь. Мюн- 
хенскӧй соглашение вӧлі, 
сідз шуны, невмешательство 
политикалӧн кульминацион
ной пунктӧн, агрессивной 
странаяскӧд соглашатель- 
стволӧн кульминационной 
пунктӧн. A кутшӧм резуль- 
татъясӧ тайӧ политикаыс 
вайӧдіс? Дугӧдіс-ӧ агрес
сия мюнхенскӧй соглаше
ние? Ньӧти. Мӧдарӧ, Гер
мания эз ограничитчы Мюн
хенын получитӧм уступка- 
ясӧн, мӧдногӧн кӧ немецъ- 
ясӧн населитӧм Судетскӧй 
районъяс получитӧмӧн. Гер 
мания муніс водзӧ, прӧстӧ 
гырысь славянской государ- 
ствоясысь ӧтиӧс—Чexo- 
Cлoвaкия бырӧдӧмӧн. 1938 
вося сентябрсянь, кор сос- 
тоитчис мюнхенскӧй согла
шение, колис не уна кад, a 
1939 вося мартын Германия 
помаліс нин Чехо-Словакия 
существуйтӧмӧн. Германия
лы удайтчис тайӧс нуӧдны 
кӧть кодсянь кӧ сопротив- 
лениетӧг, сэтшӧм шыльыда, 
мый кыптӧ вопрос, мыйӧн, 
збыльысьсӧ, вӧлі Мюнхенын 
совещаниелӧн збыль цель- 
ыс?

Век жӧ, Чехо-Словакия 
бырӧдӧм, мюнхенскӧй сог- 
лашениелы паныд, петкӧд- 
ліс став мирлы, мыйӧ ва- 
йӧдіс невмешательство по
литика, коді шедӧдіс Мюн
хенын, позьӧ шуны, ассьыс 
высшӧй точкасӧ. Тайӧ по- 
литикаыслӧн провалыс лоис 
тыдалана. Но страна-агрес- 
соръяс водзӧ кутсисны 
асланыс политикаӧ. Герма
ния мырддис Литовской 
республикалысь Мемель да 
Мемельскӧй область. Кыдзи 
тӧдса, Италия сідзжӧ эз 
коль долгаӧн. Апрель тӧ- 
лысьын Италия помаліс не
зависимой государствокӧд 
—Албаниякӧд.

Ta бӧрын нинӧм абу 
удивительнӧйыс сыын, мый 
апрель помын аслас ӧти 
речӧн германскӧй госу- 
дарствоса глава бырӧдіс 
кык важнӧй международ
ной договор: Германиялысь 
Англиякӧд морскӧй соглат 
шение да Германия да 
Польша костын ненападе

ние йылысь пакт. Аслас 
кадӧ тайӧ договоръясыслы 
сетсьыліс ыджыд между
народной тӧдчанлун. Но, 
Германия зэв прӧстӧ раз- 
делайтчы тайӧ договоръ- 
ясыскӧд, некутшӧм фор- 
мальностьяскӧд лыддьысь- 
ТӦГ. Татшӧм вӧлі Германи-

ялӧн вочакыв
Соединённой
президентлӧн

Америкаса
Штатъясса
миролюбие

духӧн йиджтысьӧм предло
жение вылӧ.

Делӧыс эз ограничивайт- 
чы кык международной до
говор расторгнитӧмӧн. Гер
мания да Италия мунісны 
водзӧ. Тайӧ лунъясӧ йӧ- 
зӧдӧма на костын заклю- 
читӧм военно-политическӧй 
договор. Тайӧ - договорыс 
имеитӧ аслас подулын 
наступательной характер. 
Тайӧ договор сертиыс Гер
мания да Италия долже- 
нӧсь поддерживаӥтны ӧта 
мӧдсӧ любӧй военнӧй дей- 
ствиеясын, коді заводитсьӧ 
тайӧ странаяссьыс ӧтинас, 
любӧй агрессия, любӧй на
ступательной война вклю- 
чайтӧмӧн. Нӧшта дзик на 
неважӧн Германия да И та
лия костын матыстчӧм туп- 
кыссьыліс, быттьӧкӧ, ком- 
мунизмкӧд ӧтувъя тыш 
коланлунӧн. Та могысь не 
этша шумитісны сідз шуся
на „антикоминтерновскӧй 
пакт" йылысь. Антикомин- 
терновскӧй шумиха ворсіс 
аслас кадӧ известной роль 
внимание отвлекитӧм вылӧ. 
Ӧні агрессоръяс оз нин 
лыддьыны коланаӧн дзеб- 
сясьны ширма сайӧ. Герма
ния да Италия костын воен
но-политической договорын 
абу нин ни ӧти звук Комин- 
тернкӧд тышкасьӧм йы
лысь. Но сы пыдди Гер- 
манияса да Италияса госу
дарственной деятельяс да 
печать определённо вись- 
талӧны, мый тайӧ договор- 
сӧ веськӧдӧма буретш 
главной европейской демо
кратической странаяслы па
ныд.

Кажитчӧ яснӧ, мый вайӧ- 
дӧм фактъясыс висьталӧны 
международной обстанов
каын серьёзной омӧльтчӧм 
эмлун йылысь.

Такӧд йитӧдын Европаса 
неагрессивной странаяслӧн 
самӧй политикаын сідзжӧ 
лоисны кутшӧмкӧ веж- 
сьӧмъяс агрессиялы про- 
тиводеӥствиелань. Кутшӧм 
серьёзнӧйӧсь тайӧ веж- 
сьӧмъясыс— ми нӧшта ви- 
дзӧдлам. A ӧні оз позь ве
сиг шуны, эм-ӧ тайӧ стра- 
наясыслӧн серьёзнӧй кӧс- 
йӧм ӧткажитчыны невме
шательство политикаысь, 
агрессия водзӧ паськалӧм- 
лы непротивление полити
каысь. Оз-ӧ случитчы сідз, 
мый ӧти районъясын агрес
сия ограничитӧмӧ тайӧ 
странаясыслӧн имеитчысь 
зільӧм, оз кут служитны 
препятствиеӧн мукӧд ра
йонъясын агрессия разьӧм- 
лы? Татшӧм вопросъясые 
сувтӧдсьӧны и граница сай- 
са буржуазной печатьлӧн 
ӧткымын органъясын. Ta 
вӧсна ми долженӧсь лоны 
бдительнӧйӧн. Ми сулалам 
мир делӧ вӧсна да агрес- 
сиялысь водзӧ паськалӧм 
лэдзтӧм вӧсна. Ми долже- 
нӧсь помнитны Сталин ёрт- 
ӧн выдвинитӧм положение: 
„соблюдайтны осторож
ность да не сетны кыскы
ны конфликтъясӧ миянлысь 
страна война провокаторъ- 
яслы, кодъяс велалӧмаӧсь 
куравны жар йӧз киясӧн". 
Сӧмын тайӧ случаяс ми 
кужам помӧдз дорйыны 
миян страналысь интересъ
яс да всеобщӧй мирлысь 
интересъяс.

Но эм вель уна признакъ- 
яс сылӧн, мый Европаса 
демократической странаяс
ын пыр ёнджыка воӧны 
невмешательство политика- 
лысь провал гӧгӧрвоӧмӧ, 
воӧны агрессиялы паныд 
миролюбивой державаяс- 
лысь ӧтувъя фронт лӧсьӧ- 
дӧм вылӧ мераяс да туйяс 
ёнджыка серьёзной кор- 
сьӧмъяс коланлун гӧгӧрвоӧ- 
мӧ. Сэтшӧм странаын, кы
дзи Англия, кутісны гораа 
кывны речьяс ортсыса по
литика крутӧя вежны ко
ланлун йылысь. Ми, дерт, 
гӧгӧрвоам словесной заяв- 
лениеяс да збыль политика 
костын торъялӧмсӧ. Но 
Еек жӧ оз позь не паейы- 
ны, мый тайӧ речьясыс абу 
случайнӧйӧсь. Со ӧткымын 
фактъяс. Англия да Поль
ша костын эз существуйт- 
лы взаимопомощь йылысь 
пакт. Ӧні тайӧ пакт йыв- 
сьыс решение примитӧма. 
Тайӧ соглашениеыслӧн тӧд- 
чанлуныс сӧмын усили-

вайтчӧ сійӧн, мый Германия 
орӧдіс Польшакӧд ненапа
дение йьілысь пакт. Оз 
позь не признайтны, мый 
Англия да Польша костын 
взаимопомощь йылысь 
пакт пыртӧ вежсьӧм евро
пейской обстановкаӧ. Ли
бо, водзӧ. Англия да Тур
ция костын эз вӧв взаимо
помощь йылысь пакт, бӧръя 
кадын жӧ Англия да Тур
ция костын взаимопомощь 
йылысь известнӧй соглаше
ние лоис нин. И тайӧ фак- 
тыс пыртӧ ассьыс вежсьӧм 
международной обстанов- 
каӧ.

Тайӧ выль фактъясыс- 
кӧд йитӧдын бӧръя кадко- 
ластса характерной черта- 
ясысь ӧтиӧн колӧ признайт
ны неагрессивной европей
ской державаяслысь зільӧм 
кыскыны СССР-ӧс агрес
сиялы противодействуйтан 
делӧын сотрудничайтӧмӧ. 
Гӧгӧрвоана, мый тайӧ зільӧ- 
мыс заслуживайтӧ внима
ние. Татысь петӧмӧн Со
ветской правительство при- 
митіс Англиялысь да Фран- 
циялысь предложение сёр- 
нитчӧмъяс йылысь, кодъяс 
имеитӧны цель ёнмӧдны 
политической отношение- 
яс СССР, Англия да Фран
ция костын да лӧсьӧдны 
мирлысь фронт агрессия 
водзӧ паськалӧмлы паныд.

Кыдзи ми определяйтам 
миянлысь могъяс ӧнія кад- 
ся международной обста
новкаын? Ми лыддям, мый 
найӧ мунӧны мукӧд не
агрессивной странаяслӧн ин
тересъяс визь кузя. Найӧ 
лоӧны сыын, медым сув- 
тӧдны агрессиялысь водзӧ 
развивайтчӧм, да та могысь 
лӧсьӧдны неагрессивнӧй 
державаяслысь надежной 
да эффективной оборони
тельной фронт.

Английской да француз
ской правительствояслӧн 
миянлы вӧчӧм предложе- 
ниеяскӧд йитӧдын Совет
ской правительство пырис 
бӧръяясыскӧд сёрнитчӧмъ- 
ясӧ агрессиякӧд тышкасян 
колана мераяс йылысь. Та- 
йӧ вӧлі нӧшта тавося ап
рель шорын. Сэки заводит- 
чӧм сёрнитчӧмъяс нӧшта 
абу на помалӧма. Но сэки 
нин позьӧ вӧлі аддзыны, 
мый збыльысь кӧ кӧсйӧны 
лӧсьӧдны агрессия насту- 
пайтӧмлы паныд миролюби
вой странаяслысь дееспо
собной фронт, то та мо
гысь колӧны, кыдзи мини
мум, татшӧм условиеяс: 
Англия, Франция да СССР 
костын агрессиялы паныд

(Водзӧ видзӧд 2-ӧд листб.)

СССР-лӧн международной положение да ортсыса политика 
йылысь В. М. Молотов ёрт докладлӧн продолжение

взаимопомощь кузя эффек
тивной пакт заключитӧм, 
коді имеитӧ дзик сӧмын 
оборонительной характер; 
Англиясянь, Франциясянь 
да СССР-сянь Централь
ной да Асыввыв Нвропаса 
государствоясӧс, на лыдӧ 
СССР-кОд дзик став погра
ничной европейской стра- 
наясӧс включайтӧмӧн, аг
рессоръяс уськӧдчӧмысь 
гарантируйтӧм; Англия, 
Франция да СССР костын 
конкретной соглашение за- 
ключитОм пыр жӧ сетан да 
эффективной отсОглОн фор
маяс да размеръяс йылысь, 
коді сетсьӧ ӧта мӧдлы да 
гарантируйтан государст- 
вояслы агрессоръяслӧн на
падение случайын.

Татшӧм миян мнение, 
кодӧс ми некодлы огӧ 
кӧвъялӧй, но код вӧсна ми 
сулалам. Ми ог требуйтӧй 
миянлысь видзӧдлас прими- 
тӧм да некодӧс ог корӧй 
та йылысь. Но ми лыддям, 
мый тайӧ видзӧдласыс 
збыль вочавидзӧ миролю
бивой государствояслӧн 
безопасность интересъяс
лы.

Тайӧ вӧлі эськӧ дзик 
сӧмын оборонительной 
характера соглашение, ко- 
ді действуйтӧ агрессоръ- 
яссянь нападениелы паныд 
да вужсяньыс торъялӧ сійӧ 
военнӧй да наступательной 
союзсьыс, кодӧс заключи- 
тісны неважӧн асланыс 
костын Германия да Ита
лия.

Гӧгӧрвоана, мый татшӧм 
соглашениеыслӧн подулыс 
эм взаимностьлӧн да ӧткодь 
обязанностьяслӧн принцип.

Колӧ пасйыны, мый ӧт- 
кымын англо французской 
предложениеясын тайӧ эле
ментарной принципыс эз 
аддзы ас дінас благосклон
ной отношение. Агрессоръ- 
яслӧн веськыд нападение- 
ысь и асланыс костын и 
Полыпакӧд взаимопомощь 
пактъясӧн асьнысӧ гаранти- 
руйтӧмӧн да аслыныс Поль
ша да Румыния вылӧ аг- 
рессоръяслӧн нападение 
случайын СССР-лысь от- 
сӧг обеспечивайтӧмӧн, ан- 
гличана да французъяс 
кольлісны восьсӧн вопрос 
—вермас-ӧ СССР аслас 
ӧчередын расчитывайтны 
найӧсянь отсӧг вылӧ сы 
вылӧ агрессоръяссянь
веськыд нападение случай
ын, сідзжӧ кыдзи кольліс- 
ны восьсӧн и мӧд вопрос— 
вермасны-ӧ найӧ примитны 
участие СССР-кӧд граничи- 
тысь посни государствояс- 
ӧс гарантируйтӧмын, кодъ
яс тупкӧны СССР-лысь 
рытыв-вой границаяс, найӧ 
кӧ оз вермыны дорйыны 
ассьыныс нейтралитет аг
рессоръяс нападениеысь.

Артмыліс, татшӧм ногӧн, 
неравной положение СССР- 
лы.

Бӧръя лунъясӧ воисны 
выль англо французской 
предложениеяс. Тайӧ пред- 
ложениеясас признайтсьӧ

нин агрессоръяслӧн весь
кыд нападение случай вылӧ 
взаимность уеловиеяс вы
лын Англия, Франция да 
СССР костын взаимопо
мощь принцип. Тайӧ, дерт, 
воськов водзӧ. Кӧть колӧ 
пасйыны, мый сійӧс кы- 
тшалӧма сэтшӧм оговорка- 
ясӧн—Нацияяс лига устав- 
лӧн ӧткымын пунктъяс йы
лысь оговоркаӧдз,—мый 
сійӧ вермас лоны фиктив
ной водзӧ воськолӧн. Мый 
инмо Центральной да Асыв
выв Европаса странаяслы 
гарантияяс йылысь вопрос- 
лы, то тані индӧм предло- 
жениеясыс оз вӧчны неку- 
тшӧм прогресс, видзӧдны 
кӧ делӧ вылас взаимность 
видзӧдлас боксянь. Найӧ 
предусматривайтӧны СССР- 
лы отсӧг сійӧ вит страна 
отношениеын, кодъяслы 
англичана да французъяс 
сетісны нин гарантия йы
лысь кӧсйысьӧм, но найӧ 
нинӧм оз висьтавны асла
ныс отсӧг йылысь СССР- 
лӧн рытыв-вой граница 
вылын сійӧ куим стра- 
наыслы, кодъяслӧн вер
мас лоны оз тырмы вынъяс- 
ыс дорйыны ассьыныс 
нейтралитет агрессоръяс- 
ЧӦН нападение случайын.

Но Сӧветскӧй Союз оз 
вермы босьтны ас вылас 
обязательство индӧм вит 
страна отношениеын, сы- 
лӧн рытыв-вой граница вы
лын расположитчӧм куим 
страна отношениеын гаран
тия получиттӧг.

Тадзи сулалӧ делӧыс Ан- 
глиякӧд да Франциякӧд 
сёрнитчӧмъяс кузя.

Англиякӧд да Франция- 
код сёрнитчӧмъяс нуӧдӧм- 
ӧн, ми дзик ог лыддьӧй 
коланаӧн ӧтказывайтчыны 
делӧвӧй йитӧдъясысь сэ- 
тшӧм странаяскӧд, кыдзи 
Германия да Италия. Нӧш- 
та кольӧм во заводитчи- 
гӧн на, германскӧй прави
тельство водзмӧстчӧм сер
ти, заводитчисны сёрнит- 
чӧмъяс торговӧй соглаше
ние да выль кредитъяс 
йылысь. Сэки Германиясянь 
миянлы вӧлі вӧчӧма пред
ложение 200 миллион марка 
суммаын выль кредит се- 
тӧм йылысь. Сы вӧсна мый 
тайӧ выль экономической 
соглашениеыслӧн условие- 
яс йывсьыс ми сэки эг 
сёрнитчылӧй, то вопроссӧ 
вӧлі снимитӧма. 1938 во 
помын германской прави
тельство выльысь сувтӧдіс 
вопрос экономической сёр- 
нитчӧмъяс йылысь да 200 
миллион марка суммаын 
кредит сетӧм йылысь. Сэ
ки Германиясянь вӧлі выра- 
зитӧма дасьлун мунны не
кымын уступка вылӧ. 1939 
во заводитчигӧн Нарком- 
внешторглы вӧлі юӧртӧма 
сы йылысь, мый тайӧ сёр- 
нитчӧмъяс могсьыс Моск- 
ваӧ петӧ специальной гер
манской представитель г. 
Шнуре. Но сэсся, г. Шнуре 
пыдди, тайӧ сёрнитчӧмъяс- 
сӧ вӧлі поручитӧма Мос

кваын германской посол г. 
Шуленбурглы, кодъясӧс вӧ- 
лі орӧдӧма разногласиеяс 
вӧсна. ^Откымын признакъ- 
яс серти арталӧмӧн абу 
исключитӧма, мый сёрнит- 
чӧмъяс вермасны заводит- 
чыны выльысь.

Верма нӧшта содтыны, 
мый Италиякӧд неважӧн 
вӧлі кырымалӧма 1939 во 
вылӧ кыкнан странаыслы 
выгоднӧй торговой согла
шение.

Кыдзи тӧдса, тавося 
февраль тӧлысьын вӧлі йӧ- 
зӧдӧма специальной юӧр- 
тӧм коді подтверждайтӧ 
СССР да Польша костын 
добрососедской отношение- 
яс развивайтчӧм. Польша- 
кӧд миян взаимоотноше- 
ниеясын колӧ констати- 
руйтны известной общӧй 
бурмӧм. Мӧдарсянь, март 
тӧлысьын заключитӧм тор
говой соглашение вермас 
тӧдчымӧн кыпӧдны СССР 
да Польша костын товаро
оборот.

Дружественной Турция- 
кӧд миян отношениеяс 
развивайтчӧны нормально. 
Анкараӧ Потемкин ёртлӧн 
информационной цельясӧн 
неважӧнся ветлӧм имеитіс 
ыджыд положительной тӧд- 
чанлун.

Международной олӧм 
вопросъясысь, кодъяс бось- 
тісны бӧръя кадын ыджыд 
тӧдчанлун СССР-лы, колӧ 
сувтлыны Аландскӧй діяс- 
лӧн проблема вылӧ. Ті тӧ- 
данныд, мый тайӧ діясыс 
сё воысь дырджык принад- 
лежитісны Россиялы. Ок
тябрьской революция ре
зультатын Финляндия полу- 
читіс независимость. Миян 
странакӧд договор серти 
Финляндия получитіс сідз- 
жӧ и Аландскӧй діяс. 1921 
воын дас странаӧн: Фин- 
ляндияӧн, Эстонияӧн, Лат- 
вияӧн, Польшаӧн, Швеция- 
ӧн, Данияӧн, Германияӧн, 
Англияӧн, Францияӧн да 
Италияӧн вӧлі кырымалӧма 
конвенция, коді запре
щайте, кыдзи сійӧ вӧлі и 
войдӧр, Аландскӧй діяс 
вооружитӧм. Капиталисти
ческой странаясса прави- 
тельствояс вӧчисны тайӧс 
сӧветскӧй представительяс 
участвуйттӧг. 1921 воын 
войнаӧн да иностраннӧй ин- 
тервенцияӧн подорвитӧм 
Сӧветскӧй республика вер- 
мис сӧмын протестуйтны 
СССР отношениеын тайӧ 
беззаконной актыслы па
ныд. Но и сэки миянла 
дорсянь вӧлі яснӧя да не- 
ӧтчыд заявитӧма, мый Со
ветской Союз оз вермы 
кольччыны тайӧ вопрос- 
сьыс бокӧ, мый Аландскӧй 
діяслысь юридической ста
тус вежӧм абу позяна ми
ян страналысь интересъяс 
нарушайтӧмӧя.

Аландскӧй діяслӧн важ- 
ностьыс Балтийской море- 
ын найӧ стратегической 
положениеын. Аландскӧй 
діяс вооружайтӧмъяс вер
масны лоны используйтӧма-

ӧсь СССР-лы враждебной 
цельясын. Финскӧй заливӧ 
пыранінсянь неылын нахо- 
дитчӧмӧн, вооружитӧм Ал- 
андскӧй діяс вермасны пос- 
лужитны сы вылӧ, медым 
тупкыны СССР-лы Финскӧй 
заливӧ пыранінъяс да пета- 
нінъяс, та вӧсна ӧні, кор 
финляндскӧй правитель
ство, LLIвeциякöд ӧтлаын, 
кӧсйӧ нуӧдны Аландскӧй 
діяс вооружитан ыджыд 
план, Сӧветскӧй правитель
ство юаліс финляндскӧй 
правительстволысь даннӧй- 
яс индӧм вооружениеяслӧн 
цельяс да характер йылысь. 
Сы пыдди, медым мунны 
воча Сӧветскӧй Союзлӧн 
тайӧ тырвыйӧ естественной 
кӧсйӧмыслы, финляндскӧй 
правительство ӧткажитіс 
СССР лы соответствующӧй 
сведениеяс да разъяснение- 
яс сетӧмын. Ta дырйи 
военнӧй тайна вылӧ ысты- 
сьӧмъяс, кыдзи абу сьӧкыд 
гӧгӧрвоны, дзик абу убе- 
дительнӧйӧсь. Юӧртіс жӧ 
финляндскӧй правитель
ство Аландскӧй діяс воору- 
житӧмлысь ассьыс плансӧ 
мӧд правительстволы — 
Швецияса правительство
лы. И не сӧмын юӧртіс, a 
кыскис сійӧс вооружение- 
яслысь став тайӧ плансӧ 
олӧмӧ пӧртӧмын участвуй- 
тӧмӧ. Но сэк жӧ, 1921 вося 
конвенция серти, Швеция 
некутшӧм особӧй правояс- 
ӧн та серти оз пользуйтчы. 
Мӧдар боксянь, Аландскӧй 
діяс вооружитан вопросын 
Сӧветскӧй Союзлӧн заин- 
тересованностьыс не сӧмын 
абу ичӧтджык, a ыджыд- 
джык, Швециялӧн дорысь.

Финляндскӧй да швед- 
скӧй правительствояс пред
ложение серти, 1921 вося 
конвенция пересмотритӧм 
йылысь вопрос обсуждайт- 
сис Нацияяс лигалӧн сӧм- 
ын на помасьӧм Сӧветын, 
код санкциятӧг тайӧ кон- 
венцияыс оз вермы лоны 
пересмотритӧма, сы вӧсна 
мый дас государстволысь 
конвенция вӧлі заключитӧ- 
ма 1921 вося июнь 24 лунӧ 
Нацияяс лига Сӧветлӧн со
ответствующей шуӧм по
дув вылын. Сӧветскӧй Со
юзса представительлӧн 
возражениеяс вӧсна, Лига 
Сӧветын эз вермы лоны 
единогласие, коді колӧ 
Сӧвет решение вылӧ. Лига 
Сӧветын обсуждениелӧн 
результатъясыс тӧдсаӧсь. 
Нацияяс лигалӧн Сӧвет эз 
одобрит Финляндиялысь да 
Швециялысь предложение- 
сӧ. Сійӧ эз сет санкция 
1921 вося конвенция пере- 
смотритӧм вылӧ. Тыдалӧ, 
финляндскӧй правитель
ство вӧчас соответству
ющей вывод тайӧ положе- 
ниесьыс. Бӧръя кадся 
международной событиеяс 
светын аландскӧй вопрос 
босьтіс Сӧветскӧй Союзлы 
торйӧн серьёзнӧй тӧдчан- 
лун. Ми огӧ лыддьӧй noзя- 
наӧн миритчыны миян стра
на обороналы ыджыд тӧд-

чанлун имеитысь тайӧ воп- 
росас СССР лысь инте
ресъяс кутшӧмкӧ игнори- 
руйтӧм лэдзӧмкӧд.

Зэв дженьыда сувтла 
Дальней Восток вопросъяс 
вылӧ да Япониякӧд миян 
отношениеяс вылӧ.

Медся ыджыд тӧдчанлун 
таво тані имеитісны рыбо
ловной вопрос кузя Япо- 
ниякӧд миян сёрнитчӧмъяс. 
Кыдзи тӧдса, Приморьеын, 
Охотскӧй мореын, Сахалин 
вылын да Камчаткаын 
японецъяс имеитӧны мия
нын уналыда рыболовнӧй 
промыселъяс. Кольӧм во 
пом кежлӧ налӧн лоис нин 
384 рыболовнӧй участок. 
Но, конвенциялӧн срокыс, 
код подув вылын японецъ
яс получайтлісны тайӧ ры- 
боловнӧй участокъяссӧ, 
колис нин. Уна рыболов
ной участокъяслы колисны 
и арендалӧн войдӧр ус- 
тановитлӧм срокъяс. Такӧд 
йитӧдын, Сӧветскӧй Пра
вительство заводитчис ры- 
боловнӧй вопрос кузя 
Япониякӧд сёрнитчӧмъясӧ. 
Миянсянь вӧлі заявитӧма, 
мый участокъяслысь из
вестной лыд, кодъяслӧн 
аренда кузя установитӧм 
срокъяс колис, оз вермы 
лоны сетӧмаӧсь японецъяс 
распоряжениеӧ, миян име- 
итчысь стратегической 
соображениеяс вӧсна. Ми
ян позициялӧн тыдалана 
обоснованность вылӧ ви- 
ДЗӦДТӦГ, японскӧйла дор
сянь вӧлі петкӧдлӧма со
ветской видзӧдласлы ыдҗыд 
сопротивление. Дыр нбдея 
сёрнитчӧмъяс результатын, 
37 рыболовнӧй участок 

вӧлі босьтӧма японецъяс- 
лысь, a мукӧд местаясын 
налы вӧлі сетӧма 10 выль 
участок. Та бӧрын конвен- 
циялысь действие вӧлі ню- 
жӧдӧма нӧшта ӧти во 
кежлӧ. Япониякӧд тайӧ 
соглашениеыс имеитӧ 
ыджыд политической тӧд- 
чанлун. Торйӧн нин сы вӧс- 
на, мый японскӧй реакци
онной кругъяссянь ставсӧ 
вӧлі вӧчӧма сы могысь, 
медым тӧдчӧдны тайӧ де- 
лӧыслысь политической 
сторонасӧ, быдсикас угро- 
заясӧдз. Но, японскӧй ре- 
акционеръяс нӧшта ӧтчыд 
вермисны убедитчыны сы
ын, мый Сӧветскӧй Союз 
дінӧ угрозаяс оз воны це- 
льӧдз (бурнӧй аплоди
сментъяс), a сӧветскӧй го- 
сударстволӧн правоясыс 
чорыд защита улын (бур
ной аплодисментъяс).

Ӧні, пограничнӧй воп
росъяс йылысь.

Кажитчӧ, кад нин гӧ- 
гӧрвоны, кодлы колӧ, мый 
Сӧветскӧй Правительство 
оз кут терпитны аслас 
границаяс вылын японо- 
манчжурскӧй воинскӧй 
частьяссянь некутшӧм про- 
вокацияяс. Ӧні та йылысь 
колӧ уськӧдны .тӧдвылӧ и

(Помсӧ видзӧд 3-ӧд листб.)

СССР-лӧн международной положение да ортсыса политика йылысь
В. М. Молотов ёрт докладлӧн пом

Монгольской Народнӧй 
Республикалӧн границаяс 
отношениеын. СССР да 
М о н г о л ь с к о й  Народной 
Республика костын взаимо
помощь йылысь сущест
вуйтысь договор серти, ми 
лыддям асланым обязан- 
ностьӧн сетны Монголь
ской Народнӧй Республи
калы колана отсӧг сылысь 
границаяссӧ видзӧмын. Ми 
серьёзнОя относитчам сэ- 
тшОм торъяс дінӧ, кыдзи 
взаимопомощь йылысь до
говор, кодӧс кырымалӧма 
Советской Правительство- 
ӧн. Me должен предупре- 
дитны, мый Монгольской 
Народнӧй Республикалысь 
границаяс, взаимопомощь 
йылысь миян костын заклю- 
читОм договор кузя, ми ку
там дорйыны сідзжӧ peши- 
тeльнöя, кыдзи и ассьыным 
собственной граница (бур
ной аплодисментъяс). Кад 
гӧгӧрвоны, мый Япониялы 
паныд агрессияын мыжа- 
дӧмъяс, кодъясӧс сувтӧ-

дӧма ЯпонияОн Монголь
ской Народнӧй Респуб- 
ликаса правительстволы 
паныд, тешкодьӧсь да вздор- 
нӧйӧсь. Кад сідз жӧ гӧгӧр- 
воны, мый быдсикас тер- 
пениелы эм предел (апло
дисментъяс). Та вӧсна бур
джык аскадӧ шыбытны 
СССР-лысь да МНР-лысь 
границаяс японо манчжур
ской воинской частьясӧн 
пыр выльысь и выльысь пов- 
торяйтчысь провокаторской 
нарушайтӧмъяс. Соответ
ствующей предупреждение 
миянӧн вӧчӧма и Москва
ын японскӧй посол пыр.

Меным абу коланлун 
сёрнитны Китай дінӧ миян 
отношение йылысь. Ті бура 
тӧданныд Сталин ёртлысь 
заявление народъясӧс под- 
держитӧм йылысь, кодъяс 
лоисны агрессиялӧн жерт- 
ваясӧн да тышкасьӧны ас
ланыс рӧдина независимость 
вӧсна. Тайӧ тырвыйӧ от- 
носитчӧ Китай дінӧ да 
национальной независи

мость вӧсна налӧн тыш 
дінӧ. Ми последовательной 
нуӧдам тайӧ политикасӧ 
делӧ вылын. Тайӧ лӧсялӧ 
сійӧ могъясыскӧд, кодъяс 
сулалӧны миян водзын Ев- 
ропаын, a именнӧ агрессия 
водзӧ паськалӧмлы паныд 
миролюбивой державаяс- 
лысь ӧтувъя фронт лӧсьӧ- 
дан могъяскӧд (бурнӧй 
аплодисментъяс).

СССР ӧні абу сійӧ, мы- 
йӧн сійӧ вӧлі, шуам, 1921 
воын, кор сійӧ сӧмын на 
заводитчис аслас мирнӧй 
созидательной уджӧ. Колӧ 
та йылысь уськӧдны тӧд- 
вылӧ, сы вӧсна мый ӧнӧдз 
весиг ӧткымын миян су- 
седъяс оз вермыны тыда- 
лӧ, гӧгӧрвоны тайӧс (се- 
рам). Оз позь не признайт
ны и сійӧс, мый СССР 
абу нин сэтшӧм, кутшӧм 
сійӧ вӧлі ставыс 5 — 10 во 
сайын, мый СССР-лӧн 
вынъясыс ёнмисны (апло
дисментъяс). Сӧветскӧй 
Союзлӧн ортсыса полити-

каыс должен отражайтны 
международной обстановка- 
ын вежсьӧмъяслысь эмлун 
да СССР-лысь, кыдзи мир- 
лӧн вынйӧра факторлысь 
содысь рольсӧ. Нинӧм до- 
казывайтны, мый Сӧветскӧй 
Союзлӧн ортсыса полити- 
каыс вужсяньыс миролю
бивой да веськӧдӧма аг- 
рессиялы паныд. Медся 
бура тайӧ тӧдса аслыныс 
агрессивной странаясыслы 
(залын движение). Ёна сёр- 
мӧмӧн да колебайтчӧмӧн 
локтӧны тайӧ прӧстӧй ис 
тинасӧ гӧгӧрвоӧмӧ ӧткы- 
мын демократической дер- 
жаваяс (залын оживление). 
Но агрессиялы збыль паны- 
да сулалысь миролюбивой 
государствояслӧн ӧтувъя 
фронтын Сӧветскӧй Союз- 
лы оз вермы не принадле- 
житны водзынмунысь радъ- 
ясын места. (Став зал- 
лӧн бурнӧй, дырнюжалан 
аплодисментъяс. Депу- 
татъяс сувтӧны да вӧчӧны 
Молотов ёртлы овация).

Сессия заседаниелӧн дневник
1939 вося май 31 лун

Май 31 лунӧ рытнас 
Большой Кремлевской Дво- 
рецын вӧді Союзса Сӧвет- 
лӧн да Национальностьяс 
Сӧветлӧн заключительной 
ӧтувъя заседание. Прави
тельственной ложаясын 
Сталин, Молотов, Кали
нин, Ворошилов, Жданов, 
Л. М. Каганович, Микоян, 
Хрущев, Берия, Маленков 
«ёртъяслысь, СССР Верхов
ной Сӧвет Президиумса 
шленъяслысь да Народнӧй 
Комиссаръяслысь петкӧд- 
чӧмнысӧ депутатъяс да 
гӧстьяс встречайтӧны пӧсь 
овацияӧн.

Дипломатической ложа
ясын — дипломатической 
корпуслӧн представитель- 
яс.

Президиум пызан сайын: 
Союзса Сӧветлӧн председа
тель депутат Андреев, На
циональностьяс Сӧветлӧн 
председатель депутат Швер
ник, Союзса Сӧветлӧн 
председательӧс вежысь де
путат Лысенко да Нацио
нальностьяс Сӧветса пред- 
седательӧс вежысь Аслано
ва. Председательствуй^— 
Союзса Сӧветлӧн председа
тель депутат Андреев.

Сессияса сёрнитанторлӧн 
нёльӧд пункт кузя—„Мӧд 
да Коймӧд Сессияяс костса 
кадколастын СССР са Вер
ховной Сӧвет Президиумӧн 
примитӧм указъяс вынсьӧ-

дӧм, кодъяс подлежитӧны 
вынсьӧдны СССР-са Вер
ховной Сӧветлы,—доклад- 
ӧн выступитіс СССР Вер
ховной Сӧвет Президиумса 
секретарь депутат А. Гор
кин.

Сессия ӧтсӧгласӧн вын- 
сьӧдӧ Р. С. Землячка ёрт- 
ӧс Сӧветскӧй Контроль 
Комиссияса председательӧн 
да СССР Совнаркомса пред 
седательӧс вежысьӧн наз- 
начитӧм йылысь, a сідз жӧ
А. Я. Вышинский ёртӧс 
СССР Совнаркомса предсе- 
дательӧс вежысьӧн назна- 
читӧм йылысь Верховнӧй 
Сӧветса Президиумлысь 
указъяс.

Сессия вынсьӧдӧ Союзса 
Сӧветлӧн да Националь
ностьяс Сӧветса старейши- 
наяс Сӧветӧн Сессиялы 
видлавны сетӧм предложе
ниеяс Вышинский ёртӧс 
Совнаркомса председатель- 
ӧс вежысьӧн сійӧс нззна- 
читӧмкӧд йитӧдын СССР са 
прокурор обязанностьясысь 
мездӧм йылысь да М. И. Пан
кратьев ёртӧс СССР-са 
прокурорӧн назначитӧм йы
лысь.

Старейшинаяс Сӧветӧн 
сетӧм предложение серти, 
Верховнӧй Сӧвет при- 
нимайтӧ предложениеяс 
Л. П. Берия ёртӧс сыӧн 
Пытшкӧсса Делӧяс кузя На
родной Комиссарӧн назна-

читӧмкӧд да СССР-са пра
вительство составӧ пырӧм- 
кӧд йитӧдын СССР-са Вер
ховной Сӧветлӧн Прези
диумса шлен обязанность
ясысь мездӧм йылысь, Хох
лов ёртӧс сійӧс Центро- 
союзса правлениеӧ предсе- 
дательӧн бӧрйӧмкӧд йитӧ- 
дын СССР Верховнӧй Со
вет президиумса председа- 
тельӧс вежысь обязанность
ясысь мездӧм йылысь, 
Г. И. Петровскийӧс сыӧн 
Украинской ССР-ысь мӧд- 
лаӧ удж вылӧ вуджӧмкӧд 
йитӧдын да Н. Умурзаков- 
ӧс сыӧн Казахской ССР- 
ысь мӧдлаӧ удж вылӧ ву- 
джӧмкӧд йитӧдын мездӧм 
йылысь.

СССР Верховнӧй Сӧвет 
Президиумса председатель- 
ӧс вежысьясӧн ӧтсӧгласӧн 
бӧрйыссьӧны: РСФСР Вер
ховной Сӧвет Президиумса 
председатель A. E. Бадаев 
ёрт, УССР Совнаркомса 
председатель Д. С. Корот- 
ченко ёрт да Казахской 
ССР Верховнӧй Сӧвет Пре
зидиумса председатель
А. Казахпаев ёрт.

СССР-са Верховнӧй Сӧвет 
ӧтсӧгласӧн вынсьӧдӧ Рабо- 
че-Крестьянскӧй Военно- 
Морскӧй Флотын действи
тельной службалысь срокъ- 
яс йылысь СССР Верховнӧй 
Сӧветса Президиумлысь
указ.

19 час да 5 минутын 
СССР-лӧн ортсыса полити
ка йылысь юӧртӧм вылӧ 
кыв сетсьӧ СССР Совнар
комса председательлы да 
Иностранной Делӧяс кузя 
Народнӧй Комиссарлы—
В. М. Молотов ёpтлti. 
Сӧветскӧй правительствоса 
глава да Иностранной Де- 
лӧяс кузя Народнӧй Комис
сар честь кузя некымын 
минут чӧж нюжалӧ востор
женной овация. Залын кы- 
лӧны чолӧмалана горӧд- 
лӧмъяс великой Сталинлы, 
сійӧ медматыса соратниклы 
Молотов ёртлы.

Молотов ёртлӧн яръюгыд 
речыс уна пӧрйӧ орӧдсьыв- 
ліс бурнӧй аплодисментъ- 
ясӧн. Доклад помасьӧм 
бӧрын депутатъяс да гӧсть- 
яс вӧчӧны правительствоса 
главалы пӧсь дырлӧнявтӧм 
овация.

Андреев ёрт кыв сетӧ 
депутат М. А. Бурмистен- 
колы, коді украинской де
путатъяс нимсянь предла
гайте ставнас да тырвыйӧ 
ошкыны правительстволысь 
ортсыса политика. Тайӧ 
предложениесӧ Верховнӧй 
Сӧвет ӧтсӧгласӧн вынсьӧ- 
Дӧ.

Председательствуй т ы c ь 
Андреев ёрт объявляйтӧ 
СССР-са Верховнӧй Сӧвет- 
лысь Коймӧд Сессия туп- 
кыссьӧмӧн. (ТАСС).

Тані руководство 
оз тыдав

Кӧрткерӧсса МТС-лӧн 
аппарат тавося тувсов кӧ- 
дза уджъяс встретитіс омӧ- 
ля дасьтысьӧмӧн. Тайӧ зэв 
бура тыдалӧ торъя трак- 
торнӧй бригадаяс уджысь. 
Например, „Ён вын"" колхоз 
бердса (Мордін сельсӧвет) 
тракторнӧй бригада (брига- 
днрыс Забоев) май 19 лун- 
сянь май 24 лунӧдз гӧрис... 
сӧмын 10 гектар да сы 
ыджда жӧ площадь вылӧ 
кӧдзис тракторнӧй сеялка- 
ӧн.

Тракторъяслысь сутки 
чӧжся удж тані абу котыр- 
тӧма. Трактористъяс Д. Я. 
да Д. П. Шевелевъяс вой
ся сменаын уджалӧмысь 
пышъялӧны, а бригадир 
Забоев ёрт налы пӧтакайтӧ.

Тракторъяс уджалӧны 
улын производительностьӧн 
сы вӧсна, мый найӧс ремон- 
тируйтлӧмаӧсь омӧля, под- 
тяжкаяс абу вӧчлӧмаӧсь. 
Ӧні гӧригӧн тракторлӧн 
став частьясыс гольӧдчӧны, 
кӧсйӧны киссьыны. Прицеп- 
нӧй инвентарь абу тырмы- 
мӧн. Мордінын куим трак
тор вылӧ—ӧти тракторнӧй 
плуг. Тайӧ фактыс ачыс ас- 
нас висьталӧ, мый МТС-са 
веськӧдлысьяс вообще абу 
мӧвпыштлӧмаӧсь тракторъ- 
ясӧс тырвыйӧ используй- 
тӧм йылысь.

Зэв мисьтӧм артмӧ сер- 
пасыс сэки, кор ӧтик трак- 
торнӧй плуг гӧгӧр бергалӧ- 
ны квайт тракторист да 
виччысьӧны уджалан .Оче
редь*. Татшӧм сямӧн удж 
.котыртӧм* вӧсна Кӧртке- 
рӧсса МТС-ысь быд во удж 
вылысь мунӧны уна трак
тористъяс да трактористка
яс.

Сідз жӧ колӧ индыны, 
мый трактористъяс оз доб- 
росовестнӧя относитчыны 
асланыс удж дінӧ, гӧрӧмсӧ 
нуӧдӧны агротехнической 
правилӧяс соблюдайттӧг. 
Гӧрӧмлӧн джудждаыс сӧ- 
мын вит сантиметр. Татшӧм 
омӧль качествоа уджтӧ .Ён 
вын“ колхозлӧн правление, 
тӧдӧмысь, оз кут примит
ны. Кӧрткерӧсса МТС да 
сэтчӧс веськӧдлысьяс дол- 
женӧсь вужвыйӧныс пере- 
строитны колхозъясӧс об- 
служивайтӧм кузя ассьы
ныс уджнысӧ.

В. В. Шевелев.

Вӧтӧдны кӧдзаын водзынмунысьясӧс
.Пахарь* колхоз (Паль 

сельсӧвет) май 28 лунӧ нин 
помаліс зерновӧй культура
яс кӧдзӧм. Тракторист-ста- 
хановец И. И. Сидоров 
ёрт аслас удж пример вы
лын колхозникъясӧс моби- 
лизуйтіс медся дженьыд 
срокӧн кӧдза уджъяс эш- 
тӧдӧм вылӧ. Сійӧ аслас

сменаын производитель- 
ностьсӧ кыпӧдіс 11,7 гек- 
тарӧдз. Ӧні Сидоров ёртӧс 
примитӧма комсомолӧ.

Май 30 лунӧ зерновӧй 
культураяс кӧдзӧм помаліс- 
ны и Красная Армия иима 
да .Краснӧй Даньдор* кол
хозъяс.

Пальса мукӧд колхозъяс

ёна на кольччӧны, кодъяс 
тайӧ лунъясӧ долженӧсь 
вӧтӧдны кӧдзаын водзын- 
мунысьясӧс. .Ярега* кол
хозын, например, зерновӧй 
культураяс колӧ на кӧдзны 
45 гектар вылӧ, a лунӧн 
гӧрӧны сӧмын 2,7—3,7 гек- 
тарӧн.

Абу дивӧ, мый колхозъ

яс тані кольччӧны. Пар- 
тийно-массовӧй удж кол
хозникъяс пӧвсын котыр- 
тӧма ёна тырмытӧма.

Сідз жӧ нинӧм оз вӧч- 
сьы кольччысь колхозъясӧс 
водзынмунысьяслысь ста- 
хановскӧй опытъяс пыртӧм 
кузя.

A. Челпанов.

ВОДЗЫНМУНЫСЬЯС 
ЭШТӦДӀСНЫ КӦДЗА 

УДЖ
Выльгорт сельсӧветувса 

Чапаев нима колхоз зернӧ- 
вӧй культураяс кӧдзӧм 
эштӧдіс 100 прӧчент вылӧ. 
Колхозын ӧні ударнӧя му- 
нӧ технической культура
яс кӧдзӧм, заводитісньі 
пуктыны картупель.

.Красной партизан* кол
хоз зернӧвӧй культураяс 
кӧдзис 90 прӧчент вылӧ.

Распутина.

ЗАВОДИТІСНЬІ 
ПУКТЫНЫ КАРТУПЕЛЬ

Зерновӧй культураяс кӧ- 
дзӧм успешнӧя помалӧм 
бӧрын Ыбса Каганович ни
ма колхозса колхозникъяс 
да колхозницаяс босьтсис- 
ны картупель да мукӧд 
овощъяс пуктӧмӧ.

Л. Колегов.

Китайын военной 
действиеяс

Ошконы ВКП(б)ЦК да СНК-лысь шуӧм

ЦЕНТРАЛЬНОЙ КИТАЙЫН

Иочжоусянь 15 километр 
асыввывланьын (Хунань 
нровинция) колян вежоннас 
японскӧй войска кык лун 
чӧж наступайтісны китай- 
скӧй позицияяслы паныд. 
Китайской войска серьёзнӧя 
водзсасьӧмӧн, Японецъяс 
бӧрыньтчисны, 800 мортысь 
унджыкӧс виӧмӧн да рани- 
тӧмӧн воштӧмӧн. Китаецъ- 
яс босьтісны 25 пулемёт 
да некымын виньтовка.

Бӧръя некымын лун чӧж- 
ӧн военнӧй корабльяс от- 
CÖГÖH, кодъяс ӧні Дунтин- 
ху ді вылынӧсь, японецъ
яс нуӧдісны китайскӧй 
войскалы паныда уна атака 
Синьцзян ю берег вывса 
войвыв районын (Иочжоу- 
сянь лунвывланьын). Ки
тайской частьяс венісны 
японецъяслысь атакаяссӧ.

Хубэй провинция асыв- 
лунвыв юкӧнын китайскӧй 
войска дзикӧдз кытшалісны 
Наньлинцзяо пункт Цзунян 
да Туншань костса шоссей
ной туй вылысь.

ЛУНВЫВ КИТАЙЫН

„Данинь эбао“ газет 
юӧртӧм серти, тайӧ лунъя- 
сӧ Лунвыв Китайӧ воысь 
японскӧй содтӧд вынъясӧс 
(лыднас ӧти дивизия) мӧдӧ-

ЛОНДОН, 1. (ТАСС). Ки- 
тайса военнӧй сӧветысь 
председательӧс вежысь ге
нерал Фыh-Юйgяhь газетъ- 
ясса корреспондентъяслы  
висьталіс, мый японецъ- 
яслы, кодъяс май тӧлысьын 
иетісны наступлениеӧ Ху
бэй провинция войвыв

ЛОНДОН, 1. „Иокшир 
пост" газетлӧн лондонской 
корреспондент юӧртӧ, мый 
консервативной партиялӧн 
руководство лӧсьӧдӧ ас
сьыс избирательной планъ- 
яссӧ, сыысь петӧмӧн, мый 
всеобщӧй бӧрйысьӧмъяс 
Англияын лоасны тавося

ПРАГА, 1. (ТАСС). „Н а
роди праце" газет юӧртӧ 
чехъяслӧн гырысь патрио
тической демонстрацияяс 
йылысь, кодъяс мунӧны 
став праздничной лунъясӧ

дӧма фронт вылӧ Кантон
сянь рытыввывланьса рай- 
онӧ. Газет юӧртӧ, мый 
мӧд дивизияыс—Кантон
сянь локтан туй вылын.

Кантонсянь асыввывлань- 
са районын кыптіс китай
ской партизанъяслӧн ак
тивность. Май 28 лунӧ 
партизанъяс уськӧдчисны 
Цзэнчэн карӧ, жугӧдлісны 
военнӧй японскӧй баракъяс 
да японецъяслы гырысь 
воштӧмъяс вӧчӧмӧн, бла- 
гополучнӧя сайӧдчисны.

Май 30 лунӧ японскӧй 
войска атакуйтісны китай 
скӧй позицияяс Любаоын 
(Кантонсянь рытыв-войвы- 
лын). Атакасӧ венӧма ки
тайской войскаӧн.

* *
*

Май 29 лунӧ японскӧй 
самолётъяс вит пӧрйӧ бом-( 
бардируйтісны Фучжоу 
кар да сылысь окрестность- 
яссӧ (Фуцзянь провинция). 
Мирнӧй население пӧвсын 
уна жертваяс. Май 30 лунӧ 
японскӧй самолётъяс шыб- 
ытісны 80 кымын бомба 
Гуандун провинцияса вре
менной столиция вылӧ— 
Лаочжоу вылӧ. Вит бомба 
веськалісны итальянской 
духовӧй миссия керкаӧ. 
Карын виӧма 40 мирнӧй 
олысьӧс.

юкӧнса фронт вылын, ки
тайской войскаӧн личкӧм 
улын быть лои бӧрыньтчы- 
ны 300 километрысь ун
джык. Тайӧ участок вывса 
бойясын японскӧй войска 
воштісны ранитӧмӧн да виӧ- 
мӧн 25 сюрс мортысь ун
джык.

ноябрь тӧлысьын. Прави- 
тельственнӧй блок индӧма 
нин 595 кандидатӧс, кодъ- 
ясӧс лоӧ выставитӧма лок
тан бӧрйысигӧн. Лейбо
ристской партия индіс 500- 
ӧс, а либералъяс—300 кан- 
дидатӧс.

Ламахын Чехо-Словакияса 
кулӧм демократической бо
ец президент Масарик гу 
водзын. Гусӧ дорвыв вевт- 
тьӧма цветъясӧн.

ПАДЖГА, 1. (Телефон 
пыр). Паджга сельсӧветув- 
са колхозса председатель- 
ЯСЛӦН да сельскӧй актив- 
лӧн май 31-ӧд лунӧ вӧлі 
совещание, кӧні обсуждайт- 
сис „Колхозъяслысь обще
ственной муяс разбазари- 
вайтӧмысь видзан мераяс 
йылысь" ВКП(б) Централь
ной Комитетлӧн да ССР 
Союзса Народнӧй Комис- 
саръяс Сӧветлӧн постанов
ление.

Совещание вылын уча- 
ствуйтысь ёртъяс пӧся чо- 
лӧмалісны партиялысь да 
правительстволысь тайӧ 
справедливой шуӧмсӧ, ко- 
дӧс веськӧдӧма колхозной 
крестьянстволысь оласног-

Май 31 лунся рытӧ „Горд 
маяк" колхозын (Выльгорт 
сельсовет) ыджыд кыпыд- 
лунӧн муніс колхозной со
брание, кодӧс вӧлі сийӧма 
„Колхозъяслысь обществен
ной муяс разбазаривайтӧ- 
мысь видзан мераяс йы
лысь" ВКП(б) Центральной 
Комитетлысь да СССР-са 
СНК-лысь постановление 
обсуждайтӧмлы.

Ыджыд кыпыдлунОн чест
ной колхозникъяс да кол- 
хозницаяс. встретитісны 
партиялысь да правитель
стволысь тайӧ справедли
вой постановлениесӧ да 
колхоз правлениеӧс тшӧк- 
тісны неуклоннӧя пӧртны 
олӧмӧ.

Колхозникъяс активнӧя 
критикуйтісны мнимӧй кол- 
хозникъясӧс, кодъяс уна 
во нин эз уджавлыны кол
хозын да ӧнӧдз на пӧль- 
зуйтчисны колхознӧй при
усадебной муӧн. Эмӧсь уна 
фактъяс сы йылысь, мый 
торъя колхозникъяс ассьы
ныс приусадебной учас- 
токъяссӧ сеталӧны арендаӧ 
да используйтӧны личнӧй 
нажива цельясын.

Пӧрысь колхозницаяс 
висьталӧны, мый тайӧ пос- 
тановлениеыс лоӧ ён воро-

Вӧрлэдзан да кылӧдчан 
уджъяс вылын ыджыд тӧд- 
чанлун кутӧ тырмымӧн 
пыруджалан кадр лӧсьӧд- 
ӧм да тайӧ кадрсӧ закре- 
питӧм. Пыруджалан кадр 
лӧсьӧдӧм вылӧ, дерт, оз 
ков видзӧдны ӧтар боксянь, 
кыдзи тайӧ талунӧдз на 
вӧлі Сыктывдінса кылӧд- 
чан контора системаын. 
Пыруджалан кадр вербуй- 
тӧмкӧд ӧттшӧтш колӧ лӧ- 
сьӧдны сылы колана олан 
да уджалан условиеяс. Та- 
йӧ условиеяссӧ лӧсьӧдтӧм 
вӧсна ӧнӧдз на эз вӧв не- 
кутшӧм позянлун кадръяс- 
ӧс закрепитӧм вылӧ.

Рабочӧйяслы колана ус
ловиеяс лӧсьӧдтӧмла кылӧд- 
чан контора системаын пыр 
на вӧлі ыджыд текучесть. 
И со таво вербовка мунӧ 
вывті жеба. Колана ЗОО 
морт пыдди вербуйтӧма да 
уджалӧ сӧмын уна вылӧ 
5 0 -6 0  сезонник. A вӧлі кӧ 
лӧсьӧдӧма да закрепитӧма

сӧ бурмӧдӧм вылӧ да шуис- 
ны пыр жӧ босьтчыны сі- 
йӧс олӧмӧ пӧртӧмӧ.

Совещание бӧрын быд кол 
хозын, бригадаясын, звено- 
ясын заводитисны нуӧдны 
беседаяс,кӧні колхозникъяс- 
ӧс тӧдмӧдӧны ВКП(б) ЦК 
да СНК шуӧмӧн. Колхозъяс
ын мунӧ колхозникъяслысь 
приусадебной муяс упорядо- 
читӧм.

Водзынмунысь колхоз
никъяс да колхозницаяс 
партиялысь да правитель
стволысь шуӧмсӧ встрети- 
тісны удж производитель
ность нӧшта вылӧ кыпӧдӧ- 
мӧн, сталинской урожай 
босьтӧм вӧсна тыш ӧдзӧ- 
дӧмӧн. Томов.

пӧн колхозын удж дисцип
лина да производительность 
кыпӧдӧмын. Быд трудоспо
собной колхозник да кол
хозница, найӧ кӧ оз орӧд- 
чыны колхозысь, во чӧ- 
жӧн вермасны уджавны не 
сӧмын 60 трудоденьӧн, a 
ёна унджыкӧн.

Честнӧй колхозникъяс- 
лӧн да колхозницаяслӧн эм 
ыджыд кӧсйӧм—уджавны 
воддза дорысь бурджыка, 
производительнӧйджыка да 
партиялысь да правитель
стволысь тайӧ постановле- 
ниесӧ неуклоннӧя олӧмӧ 
пӧртӧмӧн, кыдз позьӧ ре- 
гыдджык мездӧдчыны став 
мнимӧй колхозникъясысь 
да колхозницаясысь, кодъ
яс зильӧны аслыныс босьт
ны унджык, а колхозлы сет
ны этшаджык.

Колхозникъяс утверждай- 
тӧны, мый ӧнӧдз вӧвлӧм 
став мнимӧй колхозникъяс 
кӧ кутасны уджавны этша 
вылӧ 60 трудоденьӧн, сэки 
колхозлӧн не сӧмын ку
тас судзсьыны йӧз вын, но 
и кольӧ промышленностьӧ 
сетӧм вылӧ. Сэки колхоз
ной производство кутас 
мунны ёна водзын.

И. Вавилин.

тырмымӧн пыруджалан 
кадр, делӧыс, дерт, муніс 
ёна бурджыка.

Пыруджалан кадрӧ йӧз- 
ӧс вербуйтӧм—ыджыд да 
кывкутана удж. Сы дінӧ 
колӧ относитчыны серьёз- 
нӧйя. Йӧз лыд бӧрся вӧт- 
лысьӧмӧн, миян вербов
щикъяс, унджыкысьсӧ вер- 
буйтӧны случайно паныда- 
сьыеь йӧзӧс—прогулыцикъ- 
ясӧс, летунъясӧс, рвачья- 
сӧс, кодъяс лун-мӧд либӧ 
вежон уджалӧм бӧрын 
пышйӧны нин мӧд удж вы- 
лӧ.

Колӧ пасйыны, мый пыр
уджалан кадрӧ рабочӧйяс- 
ӧс вербуйтӧмын местнӧй 
партийнӧй да сӧветскӧй ор
ганизацияяс, колхоз прав- 
левиеяс ӧнӧдз на оз сетны 
колана отсӧг хозяйствен
ной организацияяслы, вер- 
бовщикъяслы, кӧть эськӧ 
пыруджалан кадр лӧсьӧдӧ- 
мысь бокын сулавны найӧ-. 
лы оз позь. X.-B.

БЫТЬ ПУРЪЯВНЫ 
СТАВ КЫЛӦДӦМ 

BOR
Паджга вӧрпунктса Кыл

тым юын колӧ пуръявны’ 
6 сюрс кубометр вӧр. Май 
29 лун кежлӧ пуръялӧма
11,1 прӧчент мында. Тайӧ 
вӧрсӧ пуръялӧм вылӧ колӧ 
100 морт, a тані уджалӧ 
сӧмын 15 морт.

Колхоз правлениеяс оз 
торйӧдны йӧз вын, найӧ 
надейтчӧны став вӧрсӧ 
молльӧн кылӧдӧм вылӧ. 
Татшӧм тенденцияясыскӧд 
да вреднӧй мӧвпъясыскӧд 
колӧ решительнӧя помав
ны.

Эмӧсь и Кылтым юын 
стахановецъяс. Например 
„Якӧр" колхозса колхоз
никъяс Мелехин Андрей 
Петрович, Ненев Модест 
да Ненев Николай катай- 
тісны да Кылтым устьеӧдз 
кылӧдісны 450 кубометр 
вӧр. Ӧні найӧ пуръясьӧмын 
лунся нормаяс тырталӧны 
150—200 прӧчент вылӧ да 
босьтісны обязательство 
— пуръявны да кылӧдны 
Эжваса стоянкаӧдз 600 ку
бометр вӧр.

И. Доронин.

Нык суткиӧн... 
0 ,5  гектар

Паджга сельсӧветувса 
„Якӧр" колхозӧ вӧлі при- 
крепитӧма 11-ӧд номера 
„ЧТЗ" трактор. Тайӧ трак- 
торнас тракторист Оверин 
ёрт кык суткиӧн гӧрис... 
0,5 гектар му. Мыйла арт- 
мис татшӧм нинӧмсулавтӧм 
производительностьыс? Та
ысь став мыжыс усьӧ МТС- 
са дирекция вылӧ.

Гӧрны заводитчигӧн вӧ- 
лись лои казялӧма трак- 
торлысь да прицепной ин- 
вентарлысь гырысь деф- 
фектъяс: радиаторысь вия- 
лӧ ваыс, маслӧыс оз ӧшйы, 
петӧ ортсӧ, куим лемеха 
плуглӧн став лемехъясыс 
гӧрыштӧны разнӧя.

Веськӧдӧм
„Колхозъяслысь общест-, 

веннӧй муяс разбазаривай- 
тӧмысь видзан мераяс йы
лысь" ВКП(б) ЦК-лӧн да 
ССР Союзса СНК-лӧн пос- 
тановлениеын, кодӧс печа- 
тайтӧма миян май 29-ӧд 
лунся газетын, 8 ӧд пункт 
первой абзацын, телеграф 
мыж вӧсна, лоӧма пропуск* 
Тайӧ абзацсӧ колӧ лыддьы- 
ны татшӧм редакцияын:

„8. Ограничитны полевӧй 
му, коді находитчӧ ӧткао- 
лысь крестьянской двор 
пользованиеын, хлопковой 
районъясын — ПОЛИВНӦЙЯ- 
сын—дас сотӧй гектарӧн, 
неполивнӧйясын — гектар 
джынйӧн, садово-огородной 
да свекловичной районъяс
ын—гектар джынйӧн, став 
мукӧд районъясын — ӧти 
гектарӧдз, а приусадебной, 
участок, коді находитчӧ ӧт- 
каолысь крестьянскӧй двор 
пользованиеын, и построй- 
каяс улын займитӧм му 
лыддьӧмӧн, ограничитны 
поливнӧй районъясын дас. 
сотӧй гектарӧн, став мукӧд 
районъясын—кызь сотӧй 
гектарӧн".

Ответственной редакт ор
А. КАРМАНОВ-

Американской лётчик Томас Смит вошис
без зести

ЛОНДОН, 31. (ТАСС). 
Ӧнӧдз абуӧсь юӧръяс аме
риканской лётчик Томас 
Смит йылысь, коді май 28 
лунӧ одноместнӧй самолёт 
вылын лэбис Мэн штатсянь

(США) Ирландияӧ. Англий
ской газет „Ивнинг стан
дарт" лыддьӧ, мый Смит 
пӧгибнитіс. Некутшӧм ра
диоустановка самолёт вы
лас абу вӧлӧма.

Хубэй провинцияын японской 
воштӧмъяс

Англияын всеобщӧй бӧрйысьӧмъяс кежлӧ 
лӧсьӧдчӧм

Чехо-Словакияын положение

Колӧ неуклоннӧя пӧртны олӧмӧ

Лӧсьӧдны тырмымӧн 
пыруджалан кадр

